
DEIALDIAREN OINARRIAK 

Loraldiak, euskal kultura garaikidearen transmisioa eta sormena 

sustatzeko konpromisoari eutsiz, 2026ko Udako gazte kultur 

sormen egonaldia abiatzen du. Ekimen hau Loraldiaren ardatz 

estrategikoa den Gaztea sailaren barruan kokatzen da. 

Jarraian zehazten dira deialdi honetan parte hartzeko oinarriak: 

1. HELBURUA 

Deialdi honen xedea euskarazko sormen-proiektu bat garatu nahi duten gazte 

sortzaileei espazioa, denbora, baliabideak eta aholkularitza profesionala 

eskaintzea da. 

Egonaldiaren bidez, honako hauek lortu nahi dira: 

●​ Gazteen sormen-prozesuak profesionalizatzea eta duintzea. 

●​ Euskarazko kulturaren imajinarioa aberastea proposamen berritzaileekin. 

●​ Sortzaile berrien eta erreferente kulturalen arteko zubiak eraikitzea 

(transmisioa). 

 

2. NORI ZUZENDUA 

Deialdia 18 eta 30 urte bitarteko gazte sortzaileei zuzenduta dago. 



●​ Edozein diziplina artistiko onartzen da: literatura, antzerkia, musika, 

ikus-entzunezkoak, dantza, bertsolaritza, performancea edo diziplina 

anitzeko proiektuak. 

●​ Parte-hartzea bakarkakoa edo taldekakoa izan daiteke. 

●​ Ezinbesteko baldintza da proiektua euskaraz garatzea eta sortzea. 

●​ Parte-hartzaileak ezinbestean euskaldunak izan behar dira. 

 

3. EGONALDIAREN EZAUGARRIAK 

Hautatutako proiektu bakoitzak honako onura hauek izango ditu: 

●​ Egonaldia: kultur sormen-egonaldia Lekeition egingo da, 2026ko ekainaren 

23tik 26ra. Eskatzaileek esakera egiterakoan zehaztuko dute zenbat 

egunetako egonaldia egin nahi izango duten (1-5 egun artean). 

●​ Egonaldiaren helburua: sormen-prozesua abiatzea. Ez da ezinbestekoa 

sormena gauzatzea edo bukatzea. Sormen-prozesua da helburua. 
 

 

4. LORALDIAK ZER ESKAINTZEN DUEN 

●​ Sormen-proiektuari bultzada emateko aukera 

●​ Gehienez 4 eguneko egonaldia 

●​ Sormen-egonaldian lan egiteko baliabideak: aretoa eta baliabide teknikoak 

●​ Tutoretza eta aholkularitza: proiektuaren izaeraren arabera, euskal 

kulturako erreferente profesional batek tutorizatuko du prozesua, 

aholkularitza artistiko eta teknikoa eskainiz. Sortzaileak/ek proiektua 



deialdian aurkeztzeko unean gogoko profesionalen izenak botako dituzte 

eta, behin proiektuak hautatuta, Loraldiak profesional horiekin bideratuko 

du. Profesional horiek izatea ezinezkoa bada, beste batzuk proposatuko 

dira. Proiektu bakoitzak tutore bat edo batzuk izango ditu 

●​ Ostatua eta mantenu-erdiko dietak (gosaria eta bazkaria)  

●​ Egonaldia bukatuta, Loraldiak bermatuko du turorearen eta egitasmoaren 

sortzaile/sortzaileen artean proiektuaren jarraipena egin ahal izateko 

kontaktu puntu bat 

●​ Emaitzaren zabalkundea: proiektua (edo bere fase bat) jendaurrean 

aurkezteko aukera, Loraldiak antolatzen dituen ekintzen zirkuituaren edo 

egitarauaren barruan. Hau proiektu bakoitzaren garapenaren arabera modu 

indibidualean landuko da 

●​ Sormen-egonaldiko egunetan Loraldiak Lekeition eta Markinan 

arratsaldetan kultu-ekintzak antolatuko eta eskainiko ditu. 

Sormen-egonaldian parte hartzen dutenek doako sarrera izango dute 

ekintza hauetara 

 

5. PARTE HARTZAILEEN BETE BEHARRAK 

Hautatutako sortzaileek konpromiso hauek hartuko dituzte: 

●​ Egonaldian parte hartzea ezarritako egunetan. Eskatutako egunetan parte 

hartzea ezinbestekoa izango da. Taldeen kasuan, behintzat taldeko kideen 

%70ak parte hartu beharko du eskatutako egunetan. 

●​ Tutoreekin eta antolakuntzarekin elkarlanean aritzea. 



●​ Egonaldiaren bitartean edo amaieran, prozesuaren edo garapenaren pieza 

digitala(k) sortzea: bideo laburra, elkarrizketa, blogeko artikulua... 

●​ Egonaldiaren amaieran, egindako lanaren memoria edo emaitza aurkeztea. 

●​ Proiektuaren komunikazioan Loraldia aipatzea. 

●​ Loraldiak arratsaldetan antolatuko dituen kultur-ekintzetan parte hartzea. 

●​ Loraldiak proiektua hedatzeko ekintzekin lotuta egin ditzakeen eskaeretan 

parte hartzea. 

 

6. PROPOSAMENAK AURKEZTEKO MODUA 

Interesdunek inprimaki bat bete eta honako dokumentazio hau igo beharko dute: 

1.​ Sortzailearen/Taldearen profila: harremanetarako datuak. 

2.​ Proiektuaren deskribapena: 

●​ Izenburua eta deskribapena. 

●​ Helburuak eta motibazioa. 

●​ Behar teknikoen aurreikuspena. 

3.​ Argazki bat. 

Inprimakira sartzeko hemen sakatu. 

 

7. BALORAZIO IRIZPIDEAK 

Epaimahaiak, Loraldiako kideek osatua, irizpide hauek hartuko ditu kontuan: 

●​ Proiektuaren originaltasuna eta izaera berritzailea. 

●​ Euskararen erabilera eta euskal kulturari egiten dion ekarpena. 

https://docs.google.com/forms/d/e/1FAIpQLSd-sDEL-bpzqsfdqxLLSlXJYATXqsu4v6dbzZbtwe45i9YYIQ/viewform?usp=dialog


●​ Proiektuaren bideragarritasuna. 

●​ Sortzailearen/taldearen motibazioa eta potentziala. 

 

 

8. EPEAK ETA EBAZPENA 

●​ Deialdiaren irekiera: 2026ko urtarrilak 28. 

●​ Proposamenak aurkezteko azken eguna: 2026ko martxoak 1. 

●​ Hautaketa: Loraldiak aukeratutako egitasmoa/en arduradunari/ei 

komunikatuko die  2026ko martxoaren 30ean eta hauek onarpena berretsi 

beharko dute apirilaren 1erako. 

●​ Ebazpena publikoa egitea: onuradun izango diren proiektuak apirilaren 3an 

jakinaraziko ditu Loraldiak, haren webgunean eta sare sozialetan. 

​ ​  

9. IZEN-EMATEA 

Proiektuak aurkezteko, mesedez bete ezazu formulario hau: hemen sakatu. 

Zalantzak argitzeko edo informazio gehiago eskatzeko: komunikazioa@loraldia.eus 

helbidera idatzi. 

 

https://docs.google.com/forms/d/e/1FAIpQLSd-sDEL-bpzqsfdqxLLSlXJYATXqsu4v6dbzZbtwe45i9YYIQ/viewform?usp=dialog
mailto:komunikazioa@loraldia.eus

